
Номи фан: Иқтисоди миллӣ
(National economy)

МАВЗӮИ 3. Фаъолият ва рушди омилҳои иқтисоди миллӣ

Саволҳои лексия:
1. Мафҳуми назариявии рушди иқтисодӣ ва намудҳои он
2. Сарчашмаҳо, омилҳо ва тамсилаҳо (моделҳо)-и рушди иқтисодӣ 
3. Танзими давлатии рушди иқтисоди ва экологи дар шароити иқтисоди миллӣ.
4. Рушди соҳибкорӣ – омили муҳими устувории иқтисоди миллии мамлакат

1. Мафҳуми назариявии рушди иқтисодӣ ва намудҳои он:

Рушди иктисодӣ яке аз масъалахои марказии назарияи муосири иктисодӣ ба хисоб меравад. Тавассути тағироти он дараҷаи инкишофи иқтисоди миллӣ ва сатҳи зиндагии аҳолӣ баҳо дода мешавад.  
Дар илми иқтисодӣ, ақидаи ягона оид ба таърифи рушди иқтисодӣ вуҷуд надорад. Рушди иқтисодӣ мувофиқи консепсияи микдори ва микдорию сифати таъриф дода мешавад.
Мувофиқи консепсияи якум рушди иқтисодӣ гуфта афзоиши миқдории ҳаҷми маҷмӯи маҳсулоти миллиро (ММД ва ДМ)-ро меноманд. Мувофики консепсияи дуюм рушди иқтисодӣ гуфта ин такмилдиҳии миқдорию сифатии истеҳсолот ва зиёдшавии ҳаҷми маҳсулоти чамъиятиро меноманд, ки дар ҳалли масъалаи маҳдудияти захираҳо ва баланд бардоштани сатҳи зиндагии аҳолии кумак мекунанд. 
Асосан се шакли рушди иқтисодиро аз ҳамдигар фарқ мекунанд: эсктенсиви, интенсиви ва омехта.
Рушди иқтисодии экстенсивӣ– ин афзоиши ҳаҷми МММ аз ҳисоби истифодаи омилҳои иловагии истеҳсолот мебошад. Дар ҳолати ҷой доштани ин шакли рушди иқтисодӣ, афзоиши маҳсулот дар асоси афзоиши коргарон ва зиёд кардани иқтидори истеҳсолот ба даст меояд, аммо истеҳсоли маҳсулот ба сари ҳар як коргар бетағир мемонад.
Рушди иқтисодии интенсивӣ – ин афзоиши, ҳаҷми маҷмӯи маҳсулоти миллӣ аз ҳисоби истифодаи самаранок ва мукаммал намудани омилҳои истеҳсолот (хусусан техника ва технология) мебошад. Аз ҷумла истифодаи қувваи кори тахассуснок, захираҳои камхарҷ ва технологияи пешкадам ба таъмини чунин рушди иқтисодӣ мусоидат мекунанд. 
Рушди иқтисодии омехта – ин афзоиши ҳаҷми МММ аз ҳисоби зиёд намудани шумораи омилҳои истеҳсолот ва такмили техникаю технология мебошад[footnoteRef:1]. [1:  Исайнов Ҳ.Р. Иқтисоди миллӣ: китоби дарсӣ,-Душанбе Ирфон, 2018с, 648с.
] 

Моҳияти асосии рушди иқтисодӣ дар принсипи акселератор ифода меёбад, яъне бо афзоиши МММ даромади аҳоли, пасандоз ва маблағгузори зиёд шуда, боиси бори дигар афзоиш ёфтани ҳаҷми истеҳсолот мегарданд. Бояд ақйд намуд, ки рушди иқтисодӣ на ҳама вақт беҳтар шудани шароити зиндагии аҳолиро нишон медиҳад. Масалан, афзоиши МММ мумкин аст, ки аз ҳисоби афзоиши истеҳсолоти ҳарби сурат гирифта бошад ва агар дар ин ҳолат истеҳсоли чизҳои истеъмоли зиёд нашуда бошад, пас сатҳи зиндагии аҳолии баланд намешавад. Гузашта аз ин бо афзоиши МММ муҳити зист бештар ифлос мешавад, инчунин масъалаи маҳдудияти захираҳои табии бештар ифлос мешавад, инчунин масъалаи маҳдудияти захираҳои табии барои наслҳои оянда низ ба миён меояд. 

2. Сарчашмаҳо, омилҳо ва тамсилаҳо (моделҳо)-и рушди иқтисодӣ.

           Дар адабиётҳои иқтисоди мафҳумҳои сарчашмаҳо ва омилҳои иқтисодиро аз ҳамдигар ҷудо мекунанд. Ба сарчашмаҳои рушди иқтисодӣ захираҳои иқтисодӣ дохил карда мешаванд. Захираҳои иқтисодӣ (захираҳои табии, меҳнати, модди, молияви) маҷмӯи омилҳои истеҳсолотро ифода менамоянд. Ба омилҳои истеҳсолот меҳнат, замин (бо канданиҳои фоиданок) ва сармоя дохил мешаванд. Ҳар яке аз ин омилҳо хусусияти ба худ хос дошта ба рушди иқтисодӣ таъсири худро мерасонанд.
Сарчашмаи дигари рушди иқтисоди ин прогрессии илмию техники, яъне такмили технология ва шаклҳои идоракунии истеҳсолот мебошад. Бо истифодаи техникаю технологияи нав, усулҳои нави идоракунии истеҳсолот мебошад. Бо истифодаи техникаю технологияи нав, усулҳои нави идоракунии истеҳсолот, истифодаи навовариҳои илмию техники, истеҳсоли маҳсулоти миллӣ зиёд мешавад, яъне рушди иқтисодӣ ба вуҷуд меояд. 
Ба рушди иқтисоди омилҳои гуногун таъсир мерасонанд, ки онҳоро ба омилҳои арза, омилҳои такозо ва омилҳои манфи таксим кардан мумкин аст. 
Ба омилхои арза инҳо дохил мешаванд: шумора ва сифати захираҳои табии (замин, канданиҳои фоиданок, иклим ва ғайра.), яъне то чи андозае, ки шароитҳои табиии кишвар хубтар бошанд то ҳамон андоза имкониятҳои бештари таъмини рушди иқтисодӣ вуҷуд дорад. 
Инчунин ба омилҳои арза шумора ва сифати ҳувваи кори, дараҷаи технологияи дар истеҳсолот истифодашаванда ва ғайра низ дохил мешаванд. 
Ба омилҳои тақозо омилҳое дохил мешаванд, ки маҷмӯи тақозоро зиёд мекунанд, аз ҷумла: музди кор, яъне бо зиёд будани он тақозо низ зиёд мешавад; сиёсати фискалии давлат, яъне афзоиши меъёри андоз ба даромад боиси камшавии музди кори ҳақиқи, маҷмӯи тақозо ва пастравии истеҳсолот мегардад; майли ниҳои ва пасандоз, ки ҳангоми афзоиш, боиси камшавии маҷмӯи тақозо ва зиёдшавии маҷмӯи арза мегардад.  
Ба омилҳои манфи дохил мешаванд, ки ба маҷмӯи арза ва маҷмӯи тақозо таъсири манфи мерасонанд. Аз ҷумла: беқурбшавии пул, ки боиси баландшуданип нархи сармоя ва паст шудани нархи меҳнат мешавад; афзоиши бекори, боиси паст шудани сифати қувваи кори, афзоиши андозҳо ва кам шудани МММ мегардад; касри буҷа, ки боиси кам шудани маблағгурии давлати, кам шудани хароҷотҳои иҷтимоии давлат гардида афзоиши МММ-ро бозмедорад, сатҳи нокифояи рақобат, сатҳи пасти муҳити соҳибкори ва инвестисиони, паст гардидани сатҳи сармояи инсони, нокифоягии татбики ислоҳот дар маҳалҳо ва ғайраҳо. 
Вобаста ба истифодаи омилҳои дар боло номбаршуда моделҳои гуногуни рушди иқтисоди сохта мешаванд, ки ҳоло се шакли он: тамсилаи бисёромила, дуомила ва якомиларо чудо мекунанд.
Тамсилаи бисёромила таъсиррасонии ҳамаи омилҳои номбаршударо инъикос менамояд. Дар сурати таъсири мусбии ин омилҳо имкониятҳои истеҳсолии истеҳсолкунандагон васеъ мешавад, ки ин ба рушди иқтисодӣ оварда мерасонад. Ин гунна тамсиларо намояндагони мактаби неолассики пешниҳод намудаанд. 
Тамсилаи дуомила танҳо бо назардошти меҳнат ва сармоя сохта мешавад. Аз ҷумла тамсилаи Солоу, Тамсилаи Денисон ва гайраҳо. Дар асоси ин тамсила олими амрикои Денисон нишон медиҳад, ки аз се ду хиссаи (2/3) афзоиши маҳсулот аз ҳисоби ҳосилнокии меҳнат ва аз се як ҳиссаи он (1/3) аз ҳисоби меҳнат сурат мегирад.
Тамсилаи якомила бо назардошти сармоя сохта шудааст. Ин гунна тамсиларо Ч. Кейнс, Р. Харрод ва Е. Домар пешниҳод намудаанд. Мувофиқи ин тамсила афзоиши ҳаҷми маҳсулот дар натиҷаи афзоиши сармоя ва маблағгузорӣ ба вуҷуд меояд ва тақозою даромад низ аз афзоиши маблағгузорӣ ва майли ниҳои ба истеъмол вобаста мебошанд. 
3. Танзими давлатии рушди иқтисоди ва экологи дар шароити иқтисоди миллӣ:

 Амалисозии мақсадҳои танзими давлатии иқтисодиёт дар таҷриба бо ёрии усулҳо (методҳо)-и гуногун суръат мегирад. Таҷрибаи тараққиёти таърихӣ аз он гувоҳӣ медиҳад, ки маҷмӯи усулҳои истифодашавандаи танзими давлатии иқтисодиёт доимо меафзояд. Ин албатта, ду сабаби асосии худро дорад:
1) афзоиши доимии масоҳат ва мураккаб гардидани сохтори иқтисодиёт ҳамчун комплекси иқтисоди миллӣ;
2) зарурияти пешгӯӣ ва тез ҳиснамоӣ оид ба амал намудани омилҳои гуногуни мураккаби пешомада, ки ба тараққиёти иқтисоди миллӣ таъсир мерасонанд.
Боло ҳамаи ин, ҳис намудан ба тағъиротҳои вазъи иқтисодӣ бояд аз рӯи имкониятҳо пешгузашта (опережающий) бошад. Аз ин ҷост, ки зарурияти ҳалли ду масъалаҳо ба миён меояд:  
- ёфтани мувофиқати усулҳои пешрафта ва шуурнокии истифода-шавандаи таъсиррасонӣ ба хусусияти соҳаҳои танзимшавандаи иқтисоди миллӣ ҷавобгӯй;
- баҳисобгирии имкониятҳои оқибатҳои манфӣ дар соҳаҳои гуногуни иқтисодиёт. 
Таҷриба нишон медиҳад, ки иқтисодиёт таърихан тибқи ду усул: усули ғайридавлатӣ (бозорӣ) ва давлатӣ сурат мегирад. Танзими ғайри-давлатӣ аз ҷониби субъект ва агентҳои алоҳидаи иқтисодӣ, ширкат ва фирмаҳо бо воситаи тақсими бозори фурӯш ва ташаккули нархҳо, соҳаи тиҷорат, савдои яклухту чакана, биржаҳои молию пулӣ, музояда, намояндагиҳо, низоми иттилоотии асъор ба роҳ монда мешавад. Ин тарз ва усули танзим ҳамаи ҷанбаъҳои иқтисоди миллиро фаро гирифта наметавонад. Бинобар ин танзими комили иқтисодиёт аз ҷониби давлат ба роҳ монда мешавад[footnoteRef:2]. [2:  Њакимов Њ. А. Ташкили идораи иќтисоди миллї. Василаи таълим. – Душанбе: «Ирфон», 2005. - 416 с.
] 

Як нуқтаро низ ҳамзамон метавон ёдрас гашт, ки фишангҳои алоҳидаи сиёсати давлатӣ метавонад барои мақсадҳои гуногун, дар вазъиятҳо ва ҳолатҳои гуногун истифода шаванд. Вобаста аз хусусияти мақсадҳо нақши фишангҳои мушаххас дар номгӯи усулҳои танзими давлатии иқтисодиёт дар вақтҳо - лаҳзаҳои муайян метавонанд таъғир ёбанд. Аз ин ҷост, ки зимни интихоби мушаххаси таъсиррасонӣ муҳим он аст, ки моҳият ва хусусияти ҳар як усул, сохтори итоаткунии усулҳои гуногуни танзим, муқобил набудани таъсиррасонӣ ва ғайра фаҳмида мешавад.  
Вобаста аз интихоби маҳакҳо намудҳои гуногуни гурӯҳбандии усулҳои танзим истифода мешавад.  
1. Аз рӯи маҳаки «дараҷаи таъсиррасонии бевоситаи давлат ба ҷараёни қабули субъектҳои идоракунӣ» усулҳои мустақим ва ғайримустақими танзими давлатии иқтисод бештар истифода карда мешавад. 
Усулҳои мустақими танзими давлатӣ таъсири бевоситаи худро ба фаъолияти субъектҳои хоҷагидорӣ, ки зарурияти қабули ҳалли онро ба амал меорад, ки на ба интихоби мустақилона (соҳибихтиёрона)-и иқтисодӣ, балки ба пешниҳоди давлат асос ёфтааст. 
Усулҳои ғайримустақими танзим истифодаи фишангҳо ва намудҳои таъсиррасонии давлат ба соҳибкории хусусӣ аз нуқтаи назари таъмини таносубҳои макроиқтисодии такрористеҳсоли васеъро дар назар дорад. Бо тарзи дигар гӯем, зимни истифодаи онҳо давлат мустақиман ба ҷараёни қабули субъектҳои иқтисодӣ дахолат накарда, фақат шароит барои он фароҳам меоварад, ки барои интихоби мустақилонаи субъектҳо ба он вариантҳое наздик мешаванд, ки ба мақсадҳои сиёсати давлатии иқтисодиёт ҷавобгӯй бошанд. 
2. Аз рӯи маҳакҳои ташкилию институтсионалӣ усулҳои маъмурӣ ва иқтисодии танзими давлатии иқтисодиётро ҷудо менамоянд. 
Усули маъмурӣ ба қувваи мақомотҳои давлатӣ такя намуда, ҳамчун кулли чорабиниҳо оиди таъсири назоратии маъмурӣ ба натиҷаи фаъолияти  хоҷагидории  субъектҳои  иқтисодӣ   ташкил  карда   мешаванд. Тадбирҳои маъмурӣ дар шакли пешниҳоди патент, литсензия, ҳиссаҷудокуниҳо, сармоягузориҳои давлатӣ, қарз ва ёрдампулиҳо, имтиёз ва ғайра зуҳур мегардад (расми 1.). 
Усули маъмурӣ мустақиман ҳангоми муайян кардани стандартҳо, ҳадди аққали музди кор, имконияти истеъмолкунанда, кор карда баромадани чораву қонунҳо барои ҳифзи иҶумҳурии Тоҷикистонимоии аҳолӣ истифода карда мешавад. 
Дар кишварҳое, ки намудҳои муносибатҳои бозориро аз сар мегу-заронад, усулҳои маъмурии танзими иқтисодиёт дар ҳолатҳои муқаррарӣ 
кам истифода мешавад. Дар ҳолатҳои ногуворӣ, аз он ҷумла дар ҳолати вуҷуд доштани ҷанг, вазъият бӯҳронӣ дар иқтисодиёт ва ғайра, нақши ин гуна усулҳои батанзимдарорӣ меафзояд.  
Дараҷаи истифодаи усули маъмурӣ гуногун буда вобаста аз соҳаи иқтисоди миллӣ муайян карда мешавад. Дар баъзе давлатҳо доираи танзими маъмурӣ хеле ҳам маҳдуд буда, он фақат ҳифзи муҳити зист ва ҳаёти иҶумҳурии Тоҷикистонимоии аҳолиро фаро мегираду халос. 

Усулњои маъмурї ва фишангњои батанзимдарорї
Усулњои ташкилию институтсионалї:
- ташаккули маќомотњои итоаткунанда барои барномањои маќсаднок;
- ёрии машаваратї, њуќуќї ва иттилоотии соњибкорї;
- амалисозии хусусигардонї, ташаккул ва истифодаи объектњои оиншоотњои моликияти давлатї;
- мусоидат намудан ба ташаккули бозори инфрасохторї;
-  мусоидат намудан дар ташкили иттифоќњои соњавї, фаъолияти палатаи њисоб ва ѓ.   
Назорат намудан дар иљрои ќонунгузорињои амалкунанда
Иљозат додан ва ё манъ намудани чорабинињои маъмурї, љуброн, санксия ва ѓ.; 
- иљозатдињї; 
- имтиёзњо (квотирование). 
- љаримањо. 
Амалисозии сиёсати зиддимонополї:
- тараќќї додани соњибкории хурд ва миёна;
- њавасмандсозии савдои озод ва соњањои    
  хизматрасонї.  
Мувофиќсозии маркетингї ва беруниќтисодї, тараќќии кооператсияњои дохилиминтаќавї ва байниминтаќавї 
Ташкили намоиши мањсулотњо ва хизматњо
Нишон додани љалби њудуди сармоягузорї, муво-фиќсозии љалбнамої ва назорати сармоягузорї
Омўзонидан ва тайёркунии кадрњо.

Расми 1. Усулҳои маъмурӣ ва фишангҳои танзими  давлатии иқтисодиёт

Ҳамаи фишангҳои амалисозии сиёсати иқтисодӣ бо якдигар алоқаи зич доранд ва аз ин ҷост, ки зимни ҳалли ҳар як масъала дар ҳар як соҳа таъсири ҳар як кадоми онро ба дигараш ҳатман ба назари эътибор гирифтан лозим аст. Масалан, тағъирёбӣ дар хароҷотҳои давлатӣ ва низоми андозбандӣ тағъироти вазни пулиро талаб менамояд. Дар навбати худ, тағъирёбӣ дар сиёсати фискалӣ ва пулӣ ба сармоягузорӣ, дараҷаи шуғл, бекорӣ, нишондиҳандаи истеҳсолоти миллӣ ва ҳаҷми содироти соф таъсир мерасонад. Аз ҳама муҳим он аст, ки бояд ҳар як фишанги сиёсати иқтисодӣ, дар алоҳидагӣ аз дигараш амал нанамуда, ба таври комплексӣ (маҷмӯӣ) ба соҳаҳои иқтисодию иҷтимоии давлат таъсири якҷояи худро расонанд[footnoteRef:3].     [3:  Булатов, А.С. национальная экономика: Учебное пособие / А.С. Булатов. – М.: Магистр, ИНФРА-М, 2012. – 304 с.] 

[bookmark: _GoBack]Мафҳуми «экология» дар адабиётҳои иқтисодӣ на ҳамчун илми алоҳида истифода карда мешавад. Бештари иқтисодшиносон дар зери мафҳуми «экология» вазъи бӯҳронии муҳити зистро мефаҳманд. Камбудии чунин фаҳмиш иборат аз он аст, ки муҳити табии зист на ҳама вақт дар ҳолати бӯҳронӣ қарор дорад. Аз ҳамин ҷиҳат мафҳуми экология (дар маънои маҳдуд) сифати унсурҳои таркибии муҳити табии зистро ифода мекунад. Ба унсурҳои муҳити табии зист захираҳои об, ҳаво, замин, захираҳои табиӣ, иқлим ва ғайра дохил мешаванд, ки онҳоро омилҳои экологӣ низ меноманд. 
Ба ақидаи муаллифи истилоҳи экология олими немис Геккель экология - илми биологие мебошад, ки қонуниятҳои ҳаётгузаронии организмҳоро дар муҳити табиӣ ва инчунин таҳти таъсири омилҳои антропогенӣ меомӯзад. 
Бояд қайд намуд, ки дар баробари афзоиши истеҳсолот, беҳтаргар-донии сифати унсурҳои муҳити табиии зист низ яке аз шартҳои муҳимтарини мавҷудияти инсоният ба ҳисоб меравад. Аммо дар байни афзоиши истеҳсолот ва беҳтар шудани муҳити табии зист, зиддияти махсус вуҷуд дорад ва ин зиддият дар он асос меёбад, ки бо афзоиши истеҳсолот, муҳити табии зист, ифлос шуда унсурҳои он барои истифодабарӣ ғайриимкон мегардад. Аз тарафи дигар бошад, паст шудани сифати унсурҳои муҳити зист ба рушди иқтисодӣ таъсири манфӣ расонида суръати афзоиши онро боз медоранд[footnoteRef:4]. [4:  Исайнов Ҳ.Р. Иқтисоди миллӣ: китоби дарсӣ,-Душанбе Ирфон, 2018с, 648с.
] 

Хусусияти дигари ин зиддият аз он иборат аст, ки бо афзоиши суръати рушди иқтисодӣ, барои беҳтар намудани муҳити табии зист шароити бештаре фароҳам меояд, яъне натиҷаи афзоиши маблағгузорӣ дар соҳаи муҳити зист бештар шуда, иншоотҳои нави тоза намудани обу ҳаво, гузариш ба технологияи кампартов ва бепартовро ба даст оварда мумкин аст.
Азбаски рушди иқтисодӣ ва сифати унсурҳои муҳити табии зист шарти асосии мавҷудияти ҷамъият ба ҳисоб мераванд, бинобар ҳамин инсон наметавонад яке аз онҳоро интихоб намояд. Аз ҳамин ҷиҳат таъмини рушди иқтисодӣ ва беҳтар намудани сифати муҳити табии зист дар як вақт, яке аз вазифаҳои асосии ҷамъият ба ҳисоб меравад. Дар назарияи иқтисодии муосир афзоиши ҳаҷми истеҳсоли мол ва хизматҳо, ки боиси паст шудани сифати унсурҳои муҳити табии зист намегардад, рушди иқтисодии устувор номида мешавад. 
Ҳамин тавр, факту далелҳои дар боло овардашуда аз он гувоҳӣ медиҳанд, ки муаммоҳои экологӣ дар ниҳояти кор боиси тезу тунд гардидани харобиҳои табиӣ мегарданд, ҳатто дар баъзе ҳолатҳо боиси аз байн бурдани зиндагии инсонҳо гардида, зарари онҳо ба миллионҳо ва ҳатто дар баъзан ҳолатҳо ба миллиард доллар низ мерасад. Новобаста аз ҳамаи инҳо, муносибатҳои ғайриоқилона нисбат ба хатарҳои экологӣ дар рӯи дунё ва минтақаҳои алоҳидаи ҷаҳон рӯз то рӯз зиёд мегардаду кам не. 
Одамон, ки бевосита ба тиҷорат (бизнес) ва ба сиёсат машғул мебошанд, хатарҳои экологиро бо дигар сабабҳо ҳис намекунанд ва баръакс, ҳодисаҳои солҳои охир тасдиқи тарзи ба амал омадан (сенария)-и глобалии математикиро ояндабинӣ намуда буданд, ки ҳанӯз солҳои 70-уми асри гузашта ҳисоб карда буданд, дар баъзе ҳолатҳо бошад ҳатто аз он пеш гузаштанро тасдиқ менамоянд. Масалан, ин ба сатҳи гармшавии глобалӣ таалуқ дорад ва аз ҳама асос он нобаробариҳое, ки имрӯзҳо дар минтақаҳои алоҳидаи иқлимии кураи замин мегузарад. Ҳамин тавр, агар гармшавии глобалӣ бо баланшавии ҳарорати ҳаво тақрибан ба 1 градус селсия ифода карда шавад, он гоҳ дар баъзе аз минтақаҳои нисбатан гарм (ҳаротаташ баланд) он аллакай 4 градус селсияро ташкил медиҳад. 
Аз ҳама муҳим ва хатарнок он аст, ки дар дилхоҳ вақт, ки мо ҳоло имконияти онро пешгӯӣ кардан надорем, ҷараёни харобшавии биосфера метавонад хусусияти ғайричашмдошт гирад ва вазифаи нигоҳдории муҳити зист пурра аз таҳти назорат барояд[footnoteRef:5].  [5: Одинаев Х.А. Эколого-экономическое регулирование природо-пользования в сельском хозяйстве. – М.: МАКСПресс, 2004. -240 с.
] 

Албатта дар шароити ҳозира чунин имконият мавҷуд мебошад ва фақат онро истифода намудан мумкин аст. Барои ин, пеш аз ҳама, зарурияти ёфта гирифтани роҳҳои якҷояи тараққиёти муқобилнабудаи биосфера ва ҷараёнҳои иқтисодӣ ба миён меояд. Маҳз ҳалли ҳамин муаммоҳои марказӣ омили муҳими ба пешгирии мушкилоти экологии дар шароити ҳозира ба вуҷуд омада мебошад. Барои ин пеш аз ҳама, сабабҳои ба вуҷудооии ин муаммоҳоро ҷустуҷӯ намуда таҳқиқ кардан лозим мебояд.
Аз нуқтаи назари бисёре аз иқтисоддонҳо, экологҳо муаммоҳои экологию иқтисодӣ дар натиҷаи дар илм пайдо гардидани бо номи «нокомӣ (бемуваффақиятӣ)-бозор» ва «сиёсати ғайрисамараноки давлатӣ» ба вуҷуд омадааст. 
Аз ин хотир иерархияи дигар лозим аст, яъне пайдарҳамӣ дар ҳалли муаммоҳои экологӣ. Ё ин, ки бо таври дигар гӯем, идеологияи нави истифодабарии захираҳои табиӣ зарур аст, ки фарқияти принсипиалӣ аз роҳҳои «табиӣ»-дошта бошад. Ин бартарият дар экологикунонии иқтисодиёт ва ҳалли муаммоҳои экологӣ дида мешавад, ки метавонад бо роҳҳои зерин амалӣ гардонида шавад:
1) роҳҳо (вариант)-ҳои ҳалли муаммоҳои экологӣ (азнавсозии сохтории иқтисодиёт, ташкили иқтисодиёти самаранок ва аз ҷиҳати экологӣ безарар, тағъир додани сиёсати содиротӣ);
2) тараққӣ додани технологияи кампартов ва бепартов, тағъирот-ҳои технологӣ дар тамоми сикл (занҷира)-и ҷараёни истеҳсолот;
3) чорабиниҳои мустақими ҳифзи муҳити зист (сохтмони иншоот-ҳои тозакунии гуногун, филтрҳо, ташкили ҳудудҳои муҳофизатӣ, шинон-дани дарахтони ороишӣ ва кабудизоркунӣ). 
Самтҳо ва роҳҳои дар боло овардашуда дар ҳалли муамоҳои экологикунонии тараққиёти иқтисодӣ нақши муҳимро бозида, ташаккули намуди рушди босуботи иқтисодиро ба амал меоваранд. Агар ин ба тав-ри ғайриоддӣ низ бошад ҳам, дар шароити ҳозира яке аз самтҳои самараноки экологӣ ва иқтисодии муаммоҳои ҳифзи муҳити зист - ин тарақ-қии соҳаҳои «ғайритабиӣ» ва намудҳои фаъолияти он мебошад. 
Дар навбати аввал хубтару беҳтар мебуд, вариантҳои алтернативӣ (аз ду якеро интихоб намудан)-и ҳалли муаммоҳои ҷойдошта, яъне вариантҳое, ки бевосита ба фаъолияти ҳифзи муҳити зист нигаронида шудааст, амалӣ карда мешуд. Чорабиниҳои мустақими ҳифзи муҳити зист бояд бевосита дар ҳолати ғайриимкони ҳалли муамоҳои экологӣ дар чунин сатҳи технологӣ дар асоси вариантҳои алтернативии технологияи кампартов ва бепартов амалӣ карда шаванд. 

4. Рушди соҳибкорӣ – омили муҳими устувории иқтисоди миллии мамлакат:

           Дар баробари ба даст овардани соҳибистиқолии комили давлатӣ ва сар задани нооромиҳои сиёсӣ баъди солҳои 90-уми асри гузашта, ба иқтисодиёти навташкили мамлакат ҳисороти калон расонида шуд, ки дар натиҷа робитаҳои иқтисодии соҳаҳои истеҳсолӣ канда гардида, сохтори истеҳсолии мамлакат тағйир ёфта суръати рушди иқтисоди миллӣ ба маротиб коҳиш ёфт. Сатҳи камбизоатии аҳолӣ ба 80% расида, дар сохтори маҷмӯи маҳсулоти дохилӣ (ММД)-и кишвар ҳиссаи соҳаи саноатӣ 1,4 маротиба, ҳиссаи соҳаи кишоварзӣ 1,3 маротиба коҳиш ёфта, дар заминаи инҳо суръати бекории аҳолии қобилияти меҳнатӣ дошта баланд гардида, муҳоҷирати меҳнатӣ нисбатан афзоиш ёфт.
         Барои таъсис додани иқтисоди миллии дорои сохтори наву муосир, низоми истеҳсолии муътадили рушдкунанда ва таъминкунандаи суботи иқтисодӣ-иҷтимоии мамлакат иқтисоддон, сиёсат ва сиёсатмадоре зарур буд, ки тавассути ислоҳоти комил маҷрои иқтисоди миллии мамлакатро ба суи рушди устувор расонад. Танҳо садоқати ватандӯстонаи Пешвои миллат, Президенти Ҷумҳурии Тоҷикистон, муҳтарам Эмомалӣ Раҳмон ва муттаҳидии халқи Тоҷикистон буд, ки дар як муддати кӯтоҳи таърихӣ аввалан суботи сиёсӣ ва Ваҳдати миллӣ таъмин гардида, ҳастии миллатро нигоҳ дошта, якпорчагии давлатро таъмин намуд. Ҳамзамон ӯ сохтори боэътимоди иқтисоди миллиро тавассути интихоби сиёсати «Дарҳои кушод» таъсис дода ниҳоятан маҷрои ҳаёти аҳолии мамлакатро ба самти рушди устувори иқтисодӣ ва таъмини сатҳу сифати баланди зиндагӣ равона намуданд.
       Дар шароити муосир рушди иқтисоди миллӣ дар худ назорату истифодабарии захираҳо ва бартариятҳои иқтисодиеро ифода менамояд, ки тавассути онҳо сифати маҳсулоту хизматрасонӣ, самаранокии истеҳсолоти ватанӣ ва рақобатпазирии иқтисоди миллӣ таъмин гардида, давлат метавонад дар муносибатҳои тиҷоратӣ ва табодули комёбиҳои илмӣ-техникии ҷаҳонӣ иштирокчии комилҳуқуқ бошад. Аз ин ҷост, ки яке аз омилҳои муҳими устувории иқтисоди миллии ҷумҳурӣ – ин рушди соҳибкорӣ мебошад. Муҳимияти масъалаи соҳибкорӣ ва рушди онро Ҳукумати Ҷумҳурии Тоҷикистон аз ибтидои даврони истиқлолият саривақтӣ арзёбӣ намуда, то имрӯз корҳои назаррасеро дар самти дастгирӣ ва ҳавасмандгардонии фаъолияти соҳибкорӣ амалӣ намудааст.
Яке аз қадамҳои аввалини дар ин самт гузошташуда – таъмини шароити ҳуқуқии фаъолияти соҳибкорӣ мебошад. Ибтидо аз соли 1991 қонуни Чумҳурии Тоҷикистон «Дар бораи соҳибкорӣ» қабул гардид. Қонуни мазкур аз эътибор соқит карда шуда, соли 2002 бошад қонуни Ҷумҳурии Тоҷикистон «Дар бораи ҳимоя ва дастгирии давлатии соҳиб-корӣ» қабул гардид, ки он дар баробари муайянкунии муқаррароти умумии ҳимояи давлатӣ, дастгирӣ ва таъмини рушди озоди соҳибкорӣ, инчунин шаклҳо ва усулҳои ҳавасмандгардонӣ ва танзими фаъолияти субъектҳои соҳибкориро муқаррар менамояд[footnoteRef:6]. [6:  https://economic.tnu.tj
] 

         Баъдан бо Қарори Ҳукумати Ҷумҳурии Тоҷикистон аз 3 декабри соли 2004, таҳти №469 «Консепсияи рушди соҳибкорӣ дар Ҷумҳурии Тоҷикистон то давраи то соли 2015» тасдиқ карда шуд, ки ҳиссаи амалигардонии он барои рушди соҳибкории ватанӣ назаррас буд. Дар ин миён бо қарори Ҳукумати Ҷумҳурии Тоҷикистон аз 30 апрели соли 2012, таҳти №201 «Барномаи дастгирии давлатии соҳибкорӣ дар Ҷумҳурии Тоҷикистон барои солҳои 2012-2020» тасдиқ шудааст.
         Як нукта низ боиси ёддоварӣ ҳаст, ки бо мақсади дастгирии соҳибкорони ватанӣ дар даврони истиқлолият якчанд маротиба мораторий нисбати санҷишҳои фаъолияти субъектҳи соҳибкорӣ (барои аз 1 то 3 сол) эълон карда шуда, қонунҳои дахлдор қабул гардиданд, ки миёни онҳо ҳолатҳои зеринро метавон ҷудо намуд:
1. Қонуни Ҷумҳурии Тоҷикистон «Дар бораи мораторияи санҷишҳои фаъолияти субъектҳои соҳибкорӣ дар соҳаҳои истеҳсолӣ» аз 3 июли соли 2012.
2. Қонуни Ҷумҳурии Тоҷикистон «Дар бораи мораторий ба санҷишҳои фаъолияти субъектҳои соҳибкорӣ дар соҳаҳои истеҳсолӣ» аз 21 феврали соли 2018.
3. Қонуни Ҷумҳурии Тоҷикистон «Дар бораи мораторий ба санҷишҳои фаъолияти субъектҳои соҳибкорӣ» аз 8 июни соли 2022.Мақсади ин чораандешӣ аз бартарафсозии монеаҳои маъмурӣ ва кам кардани тафтишҳои беасос иборат буд, ки қабули ин қонун ба фаъолияти соҳибкорони истеҳсолӣ таъсири мусбат расонид. Дигар фаъолияти муҳими дар самти ҳавасмандгардонӣ ва дастгирии рушди соҳибкорӣ амалишуда – ин муқаррар кардани руйхати молу ашё ва дастгоҳу таҷҳизотҳое мебошад, ки ҳангоми ворид гардиданашон ба Ҷумҳурии Тоҷикистон аз боҷҳои гумрукӣ озод карда шуданд, аз он ҷумла:
1. Қарори Ҳукумати Ҷумҳурии Тоҷикистон аз 30 ноябри соли 2007 №591 «Дар бораи тасдиқи Номгӯи таҷҳизоти истеҳсолӣ-технологӣ ва маснуоти комплектӣ, ки барои ташаккул ва мукаммалгардонии фонди оинномавии корхонаҳо ё азнавмуҷаҳҳазонии техникии истеҳсолоти амалкунанда таъин гардида, ба Ҷумҳурии Тоҷикистон ворид мешаванд ва аз пардохти андоз аз арзиши иловашуда ба боҷи гумрукӣ озод мегарданд»[footnoteRef:7]. [7:  https://economic.tnu.tj
] 

2. Қарори Ҳукумати Ҷумҳурии Тоҷикистон аз 02 октябри соли 2010 №531 «Оид ба ворид намудани тағйирот ба Қарори Ҳукумати Ҷумҳурии Тоҷикистон аз 30 ноябри соли 2007 №591».
3. Қарори Ҳукумати Ҷумҳурии Тоҷикистон аз 02 марти соли 2013 №93 «Дар бораи Номгӯи техникаи таъминоти кишоварзӣ, таҷҳизоти истеҳсолию технологӣ ва маснуоти такмилии (комплектии) онҳо, ки маҷмӯи ягонаи технологиро ташкил дода ба Ҷумҳурии Тоҷикистон ворид мешаванд ва аз пардохти андоз аз арзиши иловашуда ба боҷи гумрукӣ озод мегарданд».
         Қайд кардан бамаврид аст, ки мавқеи соҳибкорон дар рушди иқтисодиёт ва ҳалли масоили иҷтимоӣ бевосита аз ҷониби Пешвои миллат, Президенти Ҷумҳурии Тоҷикистон муҳтарам Эмомалӣ Раҳмон низ борҳо арзёбӣ гардидааст. Бо арзёбӣ аз мавқеи субъектони соҳибкорӣ,  Президенти Ҷумҳурии Тоҷикистон муҳтарам Эмомалӣ Раҳмон ҳангоми вохӯри бо соҳибкорони ватанӣ 14 октябри соли 2014, ҳамасола ин рӯзро ҳамчун рӯзи соҳибкорон эълон карданд.
         Дар даврони соҳибистиқлолӣ аз ҷониби Ҳукумати Ҷумҳурии Тоҷикистон ба рушди соҳибкориву сармоягузорӣ таваҷҷуҳи махсус зоҳир гардида, то имрӯз ба соҳибкорону сармоягузорон зиёда аз 110 имтиёз ва сабукиҳои андозиву гумрукӣ пешниҳод карда шуданд ва шумораи сохторҳои бақайдгирии давлатии фаъолияти соҳибкорӣ аз 4 ба 1, муҳлати бақайдгирӣ аз 49 то 3-5 рӯз кам карда, ба таври ройгон ба роҳ монда шуд.
         Дар Кодекси андоз дар таҳрири нав, ки амали он аз якуми январи соли 2022 оғоз гардид, бо мақсади саноатикунонии босуръати кишвар, рушди соҳибкориву сармоягузорӣ ва ба ин васила ташкил кардани ҷойҳои нави корӣ аввалин маротиба дар даврони соҳибистиқлолӣ на танҳо имтиёзу сабукиҳои зикргардида нигоҳ дошта шуданд, балки бо вуҷуди таъсири манфии онҳо ба қисми даромади буҷети давлатӣ боз иловатан сабукиҳои зиёд пешниҳод гардидаанд. Чи тавре, ки аз Паёми Президенти Ҷумҳурии Тоҷикистон муҳтарам Эмомалӣ Раҳмон «Дар бораи самтҳои асосии сиёсати дохилӣ ва хориҷии ҷумҳурӣ» (аз таърихи 28 декабри соли 2023) бармеояд “Ҳукумати мамлакат рушди бахши хусусӣ, соҳибкорӣ ва сармоягузориро дар Стратегияи миллии рушд барои давраи то соли 2030 ҳамчун воситаи асосии ноил шудан ба ҳадафҳои миллӣ муайян кардааст ва ҷиҳати фароҳам овардани шароити мусоид барои пешбурди фаъолияти соҳибкориву сармоягузорӣ, барои сармоягузорӣ ҷолиб гардонидани иқтисодиёти кишвар ва ба содирот нигаронидани он пайваста чораҷӯйӣ менамояд”[footnoteRef:8]. [8:  Паёми Президенти Чумхурии Точикистон «Дар бораи самтњои сиёсати дохилї ва хориљии Љумњурии Тољикистон» ба Маљлиси Оли, «Љумњурият», 28 декабри соли 2023.
] 

        Аз ин ҷост, ки Ҳаҷми умумии қарзҳои додашуда барои рушди соҳибкорӣ дар давоми солҳои соҳибистиқлолӣ 117 миллиард сомониро ташкил карда, аз ҷумла дар соли 2021-ум 13 миллиард сомонӣ қарз дода шудааст, ки 37 фоизи он ба соҳибкории истеҳсолӣ равона гардидааст.
         Маълум аст, ки соҳибкорӣ дар навбати худ таъминкунандаи шуғли маҳсулнок низ ҳаст. Маълумотҳои омории солҳои охир аз он шаҳодат медиҳанд, ки 60,5%-и аҳолии шуғлдоштаро субъектони хоҷагиҳои кишо-варзӣ, 4%-и онҳоро субъектони соҳибкории саноатӣ ва 35,5%-и аҳолии шуғлдоштаро бошад субъектони соҳибкории соҳаҳои хизматрасонӣ бо кор ҷалб кардаанд. Аз таҳлили нишондиҳандаҳои оморӣ чунин бармеояд, ки дар маҷмӯъ 44,8%-и аҳолии қобили меҳнат аз тарафи соҳибкорони ватанӣ бо кор фаро гирифта шудаанд.
         Дар даврони соҳибистиқлолӣ аз ҷониби соҳибкорони кишвар беш аз 2 ҳазор корхонаву коргоҳҳои истеҳсолӣ бо 21 ҳазор ҷойи корӣ, 1380 иншооти соҳаи маориф, 1213 муассисаи тандурустӣ, 11,5 ҳазор километр роҳ ва 461 пул бунёду азнавсозӣ карда шуданд. Танҳо дар соли 2023 соҳибкорони мамлакат 715 корхонаи нави истеҳсолӣ бо 5 ҳазор ҷойи корӣ сохта, ба истифода супориданд. Соли ҷорӣ аз ҷониби соҳибкорони ватандӯст дар соҳаи маориф 117 иншоот барои беш аз 43 ҳазор хонанда бунёд гардида, дар соҳаи тандурустӣ сохтмону азнавсозии 139 иншоот анҷом дода шуд.
         Чи тавре, ки қаблан қайд намудем, соҳибкорони мамлакат, дар навбати худ, дар раванди саноатикунонии босуръати кишвар, бунёди корхонаҳои истеҳсолӣ, иншооти иҷтимоӣ ва таъсиси ҷойҳои кории нав саҳми назаррас гузошта истодаанд ва итминони комил дорем, ки чунин иқдомоти созанда аз ҷониби соҳибкорони ватандӯст боз ҳам вусъати бештар пайдо мекунанд. Барои муқоиса қайд менамоем, ки танҳо дар панҷ соли охир аз ҷониби соҳибкорони мамлакат ба маблағи умумии беш аз 12 миллиард сомонӣ 18 ҳазор иншооти таъиноти истеҳсоливу иҷтимоӣ сохта, ба истифода супорида шудааст[footnoteRef:9]. [9:  https://economic.tnu.tj
] 

         Ҳамин тавр, дар натиҷаи тадбирҳои амалигардида шумораи субъектҳои соҳибкорӣ дар 7 соли охир аз 62 ҳазор ба 350 ҳазор расонида шуд. Ҳукумати мамлакат кушиш карда истодааст, ки ҷиҳати боз ҳам беҳтар намудани фазои сармоягузориву соҳибкорӣ, махсусан, сармоягузории мустақим, таъмин намудани иҷрои кафолату имтиёзҳо ва чораҳои дастгирии давлатӣ, ҳавасмандгардонӣ ва қадрдонии соҳибкорон, инчунин, рушди инфрасохтори сармоягузориву соҳибкорӣ тадбирҳои иловагиро низ роҳандозӣ намояд.
          Ба ақидаи Роҳбарии олии давлат, Ҳукумати мамлакат ва мақомоти иҷроияи маҳаллии ҳокимияти давлатӣ вазифадоранд, ки барои баланд бардоштани шаффофият, боз ҳам беҳтар гардонидани фазои соҳибкориву сармоягузорӣ ва бартараф кардани монеаҳои маъмуриву сунъӣ дар ин самт тадбирҳои саривақтиро амалӣ созанд ва ташаббусҳои соҳибкоронро ҳаматарафа дастгирӣ намоянд.
         Мо низ дар тақвияти гуфтаҳои Пешвои миллат, Президенти Ҷумҳурии Тоҷикистон, муҳтарам Эмомалӣ Раҳмон қайд карданӣ ҳастем, ки соҳибкоронро низ зарур аст, ки бо истифода аз имкониятҳои мавҷудбуда фаъолияти худро самаранок ба роҳ монда, дар баробари гирифтани манфиату фоидаи шахсӣ, дар устуворгардонии истиқлолияти иқтисодӣ ва таъмини рақобатпазирии иқтисодиёт саҳмгузор бошанд.
          Ҳамин тавр, дар хотима қайд кардан бомаврид аст, ки рушди соҳибкорӣ ҳамчун омили муҳими устувории иқтисоди миллии ҷумҳурӣ имкон медиҳад, ки равнақи зарурии ҳама намудҳои фаъолияти соҳибкорӣ аз он ҷумла соҳибкории истеҳсолӣ асосноку баробар таъмин карда шавад. Ҳамзамон он ба Ҷумҳурии Тоҷикистон имкон медиҳад, ки дар дар ҷомеаи ҷаҳонӣ мавқеи сазоворро ишғол карда, бо истифода аз рушди фаъолияти соҳибкорӣ на танҳо раванди истеҳсоли молу хизматҳои вата-ниро ба роҳ монад, балки яке аз содиркунандагони маҳсулоти ба талаботҳои ҷаҳони муосир ҷавобгӯ ва рақобатнок дар бозорӣ минтақавӣ ва ҷаҳонӣ гардад. Боварӣ дорем, ки бо дарназардошти рушди фаъолияти соҳибкорӣ, аз он ҷумла истеҳсоли маҳсулотҳо ва хизматрасониҳои ватанӣ Ҷумҳурии Тоҷикистонро ҳамчун як кишвари соҳибистиқлол, таҳаввулотҳо ва ҷаҳишҳои бузурги иқтисодӣ ва таъмини ҳаёти осоиштаи аҳолӣ интизор аст.

